
GOUVÈNÈ CUOMO PIBLIYE REFÒM FISKAL LA 
 
Yo te voye atik sa a ki pibliye a ba jounal ki toupatou nan Eta New York. 
 
New York bezwen yon plan ekonomik ki fèm ak tounèf ak refòm kòd fiskal pou kreye djòb nan 
moman difisil sa a.  Pou reyalize sa, n ap bezwen kolaborasyon politik bilateral ak yon plan 
moun Eta a sipòte.   
 
Mwen kwè devlopman ekonomik, sipò popilè, ak konsansis politik dwe bati sou menm 
fondasyon an: onètete debaz.  
 
Ane pase, lè nou t ap prepare bidjè eta a, mwen te fè konnen sistèm nan te gen fòskote nòmalman 
kont kontribiyab yo.  Vrè definisyon defisi bidjetè Eta a te gen ladan ogmantasyon anyèl legal 
pou pwogram adapte ki make nan lwa sou bidjè Eta a. Sa vle di, “defisi” te vle di kantite lajan ki 
nesesè pou jwenn yon ogmantasyon 13 pousan.  Kontribiyab la pa t gen yon chans.  
 
Sistèm fiskal nou ki la kounye a enjis tou.  
 
Mwen te poze kesyon sa a ba veteran Albany yo, pou bwouye lide prèske yo tout:  nan ki nivo 
revni pousantaj taks sou revni pèsonèl prensipal Eta a vin anvigè?  Repons yo varye ant apeprè 
$100.000 ak $1 milyon dola.  Pratikman, pèsòn pa sipoze repons ki kòrèk la: sèlman $20,000 pou 
yon kontribiyab endividyèl; epi sèlman $40.000 pou yon fanmi ki gen de (2) moun k ap travay. 
Kidonk, nan New York, anba kòd fiskal pèmanan an, yon moun k ap touche yon revni taksab 
$20.000 sèlman peye menm pousantaj taks segondè ak moun ki touche $20 milyon dola.  Sa pa 
jis.  Alòske kredi taks sou revni pwofesyonèl New York, kredi taks pou timoun, ak gwo 
dediksyon nòmal ede fanmi pòv k ap travay yo, New York te rete klas mwayen avèk yon gwo 
fado ki bloke redrèsman ekonomik nou. 
 
Nan yon pwendvi konpetitif, sistèm taks New York la anreta. Gouvènman lòt eta yo ak 
gouvènman federal la gen yon kòd fiskal sou revni ki pi jis pase New York. Kontrèman a New 
York, gen 22 eta ki aplike pi gwo pousantaj taks yo nan revni ki pi gwo pase nivo $40.000 dola. 
Epitou, kontrèman a New York, kote diferans ant pi piti pousantaj taks la (4%) ak pi gwo 
pousantaj taks li (6.85%) se sèlman 2.85%, 28 lòt eta gen pi gwo etandi ki montre yon 
distribisyon pi jis nan fado taks la. Menm sistèm federal la montre li pi fè plis pwogrè: yon 
diferans nan tranch taks ki varye ant 10% ak 35%, epi pousantaj ki pi wo pa fè efè jouk lè revni 
taksab la depase $379.000 dola.  

New York se kapital pwogresif nasyon an, epitou pa gen vrè efò ki fèt pou refò fiskal nan eta nan 
plizyè peryòd dizan, sèlman trik chak peryòd.  Ant ane 2003 ak 2005, nou te ajoute de (2) nouvo 
tranch chaj tanporè anplis.  Nan ane 2009, nou te pibliye “taks milyonè,” k ap ekspire nan fen 
ane sa a.  Objektif taks milyonè se te pou chanje fado fiskal la sou moun ki riche anpil yo pou 
soulaje fado fiskal la sou klas mwayèn nan.  Men, sa pa t bay rezilta sou toulède kont yo.  Li te 
ogmante taks toutbon sou moun ki t ap touche $200.000 – apèn “milyonè yo.” Epitou li pa t fè 
anyen ditou pou diminye gwo fado taks ki pa t pwopòsyonèl sou fanmi klas mwayèn yo, ki 
kontinye ap peye menm pousantaj taks segondè si yo touche $40.000 dola oswa $299.000 dole 
nan revni taks yo.  
 
Nou dwe fè refòm nan sistèm fiskal nou an pou bay ekonomi an jarèt, epi pou vin gen onètete 
debaz ankò.  
 
Premyèman, nou bezwen fè refòm nan kòd fiskal la nan yon fason ki kreye djòb ak devlope 
ekonomi nou an.  Pou fè sa, nou bezwen mete plis lajan nan pòch Nouyòkè yo, epi retounen lajan 
an nan ekonomi an.  Genyen kredi taks tou ki kapab ankouraje sektè prive a bay plis djòb.  
 
Dezyèman, vrè refòm nan pou onètete gen de (2) faktè: tranch revni ki gwoup nivo revni yo san 
patipri, ak pousantaj pwogresif taks ki ogmante avèk revni an. Senpleman mete, pou mwen, 
“onètete” endike plis ou touche plis lajan plis w ap peye, epi tank revni ou pi gwo tank pousantaj 
taks ou ap pi gwo.  Epitou, yo ta dwe trete ou menm jan ak moun ki gen menm revni ak ou, epi 
yo ta dwe trete ou yon fason diferan avèk moun ki touche plis revni oswa mwens revni pase sa w 
ap touche.  Mwen ta kreye plizyè tranch ak pousantaj taks k ap ogmante yon baz gradye 
toupatou, epitou ki chanje avèk enflasyon an.  Mwen ta ajoute plis tranch revni pou revni klas 
mwayèn nan, epitou mwen ta ajoute tranch siperyè yo.  Vrè diferans pousantaj la ta dwe plizyè 
pwen ant limit enferyè a ak limit siperyè a. 
 
Lejislati Eta nou an ap bezwen aji, yon fason ki rapid ak efikas.  
 
Mwen kwè nou kapab evite sipòte blokaj, epitou nou kapab fè gouvènman an travay lè nou yon 
kreye yon plan ki baze sou onètete debaz alaplas ideyoloji politik.  
 
Pandan moman difisil sa yo, Nouyòkè yo ap aji pou bay patisipasyon yo pou kreye djòb, epitou pou 
relanse ekonomi nou an – men sistèm nan dwe jis pou tout moun.  Eta nou an merite sa byen. 
 
 
Jodi a, Gouvènè Andrew M. Cuomo 

